
Communicaziun a las medias dals 22 d'october 2026 

La BCG vegn valitada danovamain cun in 

excellent «AA»  
 

En il pli nov rapport da rating, publitgà da S&P Global, vegn la Banca Chantunala Grischuna 

(BCG) puspè valitada cun in fitg bun «AA». Manà a quest resultat extraordinari han la vasta 

diversificaziun dal retgav, l'auta dotaziun da chapital e la garanzia ch antunala dal chantun 

Grischun.  

 

En sia valitaziun constatescha S&P Global che la BCG saja activa cunzunt en il Grischun ed en ils 

chantuns cunfinants e ch'ella sa concentreschia surtut sin credits ipotecars per immobiglias d'abitar e 

sin concessiuns da credits ad interpresas pitschnas e mesaunas. Cun ina quota da participaziun al 

martgà chantunal da var 60 pertschient, finanziescha la BCG ca. 40 pertschient da tut las ipotecas en il 

Grischun. Quest resultat suttastritga la rolla impurtanta da la banca en la fatschenta da finanziaziuns en 

noss chantun. 

 

«Cun obtegnair danovamain la classificaziun excellenta «AA» vegn la stabilitad da la BCG confermada. 

Il rating cumprova che la banca da las Grischunas e dals Grischuns ha ina fitg buna basa finanziala e 

ch'ella è ina partenaria fidada per sias clientas e ses clients», di il CEO Daniel Fust. 

 

La perspectiva da S&P Global per la BCG resta stabila. A quest resultat contribuescha cunzunt la 

disposiziun robusta da la banca, l'auta chapitalisaziun e la ferma enragischaziun en il chantun, sco era la 

garanzia dal chantun Grischun.  

 

Ulteriuras infurmaziuns datti sut gkb.ch/ratings.  

 
Contact: 

Bernhard Kobel, bernhard.kobel@gkb.ch, telefon +41 81 256 88 01 

Gianna Meier, gianna.meier@gkb.ch, telefon +41 81 256 83 25 

Banca Chantunala Grischuna, chascha postala, 7001 Cuira | medien@gkb.ch / gkb.ch/medien 

 

Banca Chantunala Grischuna. 

La Banca Chantunala Grischuna porscha tut quai ch'i dovra per ina banca universala moderna – per persunas privatas, l'economia ed il maun 

public. L'interpresa è represchentada en tut las regiuns dal Grischun. Cun passa 1'000 collavuraturas e collavuraturs è la BCG ina da las pli 

grondas patrunas en il chantun. Ultra da sias activitads economicas s'engascha ella cun ses sponsuradis, ses fond da contribuziuns, sia 

collecziun d'art e sia lavur voluntara.  

 

La BCG dispona da participaziuns da maioritad a la Banca privata Bellerive AG ed a l'Albin Kistler AG. Ultra da quai è ella acziunaria unica 

da la BZ Bank Aktiengesellschaft. Il scrit da participaziun BCG è quotà a la bursa dapi il 1985.  

 

Termins: 

Quint annual 2026: ils 26 da favrer 2027 

Radunanza da participant:as: ils 17 da avrigl 2027 

